There is no website at present giving detailed stories about Uchchaihshravaa, the divine horse. 

There is mention of the word Uchchaihshravaa in vedic literature only at one or two places, but the word shravah has been used widely and one has to guess the nature of Uchchaihshravaa from these verses only. There is mention of hearing of Um. It can be said that the extension of hearing of this Um at the lower levels of human being is the Uchchaihshravaa, which may literally mean the hearing with the aid of higher. There is a word vaaja which has generally appeared along with shrava. One can roughly guess that this vaaja may be the vaak, the voice of inner soul. It can be said that the attainment of vaaja is through single handed penances while the attainment of shrava is the result of collective penances. There is also the question how one can allow vaaja to descend on all the levels of human being and then converted into shrava? Puraanic texts answer this question by the manifestation of divine horse Uchchaihshravaa by churning of the ocean. It is strange that in vedic literature, there are mention of churning of fire, not of ocean. There is a mention of kindling of fire in one vedic verse. How fire can be kindled?  Fire is very fond of clarified butter. Therefore, whenever there is the possibility of generation of butter in yaaga, fire is kindled. It has been mentioned that wherever Ilaa puts her feet, butter is generated. In Sanskrit, foot also means level – higher or lower. These levels seem to have been given the name of ocean in vedic literature. 


It is important to note that pure shrava, the divine hearing power can not be attained all of a sudden. First, demons get hold of Uchchaihshravaa which appeared by churning of ocean. In the story of serpents turning the white Uchchaihshravaa horse into black by overlapping it, it may be symbolic of  sucking out of the poison from the divine horse. The other explanation of this story can be tried on the basis of a mention of non-decaying shrava. The emergence of rays from the body of Uchchaihshravaa is symbolic of decay of shrava which has to be stopped.

टिप्पणी : वैदिक साहित्य में उच्चैःश्रवा शब्द का उल्लेख एक - दो स्थानों पर ही हुआ है , लेकिन श्रव शब्द का उपयोग ऋग्वेद आदि की ऋचाओं में व्यापक स्तर पर किया गया है और इन्हीं ऋचाओं से उच्चैःश्रवा की प्रकृति का अनुमान लगाना है । ऋग्वेद १.१५६.२ तथा १.६१.५ आदि में ॐ श्रवण का उल्लेख है । यह कहा जा सकता है कि इस ॐ श्रवण का मानव व्यक्तित्व के सभी निचले स्तरों पर विस्तार करना ही उच्च द्वारा श्रवण ( उच्चैःश्रवा ) है । ऋग्वेद की ऋचाओं में श्रव के साथ प्रायः वाज शब्द का भी उल्लेख आया है । वाज को मोटे रूप में वाक् कहा जा सकता है । प्रचलित भाषा में आवाज शब्द भी यही वाज, अन्तरात्मा की आवाज हो सकता है । ऋग्वेद ९.१.४, ९.६.३ , ९.५.१५ आदि में ' अभि वाजं उत श्रव:' में अभि प्रत्यय के उल्लेख से प्रतीत होता है कि वाज की प्राप्ति एकान्तिक साधना के फलस्वरूप होती है , जबकि श्रव साधना का बृहत् रूप है । ऋग्वेद की ऋचाओं में श्रव के साथ बृहत् और महि आदि विशेषणों का प्रचुरता से प्रयोग हुआ है । प्रश्न यह है कि इस श्रव की प्राप्ति कैसे की जा सकती है ? अथवा वाज का अपने व्यक्तित्व के सभी स्तरों पर अवतरण कराकर उसे कैसे श्रव नामक मूर्त्त रूप दिया जा सकता है ? पुराणों में इसका उत्तर समुद्र मन्थन द्वारा उच्चैःश्रवा अश्व को प्रकट करने के माध्यम से दिया गया है । कर्मकाण्ड में प्रायः अरणि मन्थन द्वारा गार्हपत्य अग्नि को प्रकट करने के वर्णन आते हैं , समुद्र मन्थन के नहीं । ऋग्वेद १.१२८.१ ( सायण भाष्य ) तथा २.१०.१ में यजमान द्वारा मन्थन के द्वारा इडस्पद में अग्नि को समिद्ध करने का उल्लेख है । इडस्पद में समिद्ध यह अग्नि श्रवस्य और वाजी है । इला शब्द की टिप्पणी में इडस्पद की प्रकृति का वर्णन करते हुए यह स्पष्ट किया गया है कि यह इडस्पद कर्मकाण्ड में आहवनीय अग्नि से ऊपर स्थित उत्तरवेदी का स्थान हो सकता है । यह इडा के पदों का प्रतीक हो सकता है । इडा जहां - जहां अपने पद रखती है , वहीं - वहीं घृत उत्पन्न हो जाता है , और अग्नि को घृत बहुत प्रिय है । घृत पाते ही वह समिद्ध हो जाती है । यह इडस्पद आनन्द का स्थान है जिसे पुराणों में समुद्र / समुद कहा गया है । लेकिन महत्वपूर्ण तथ्य यह है कि शुद्ध श्रव की प्राप्ति एक दम नहीं हो जाती , पहले उच्चैःश्रवा की प्राप्ति असुरों को होती है । ऋग्वेद ८.१०३.५ , ९.६६.१० तथा ९.९७.२५ आदि में संभवतः अर्वा / अश्व का उल्लेख इसी स्थिति की ओर इंगित करता है । उसके पश्चात वह इन्द्र को प्राप्त होता है । हो सकता है कि ऋग्वेद १.७३.७, १.९१.१८ , १.१२५.२ तथा ५.३५.८ में श्रव को द्युलोक / दिवि में रखने का जो उल्लेख है , उसकी व्याख्या पुराणों में उच्चैःश्रवा के इन्द्र को प्राप्त होने के तथ्य से की गई हो । पुराणों में विनता - कद्रू के सार्वत्रिक आख्यान से मिलता - जुलता आख्यान शतपथ ब्राह्मण ३.६.२.२ में भी वर्णित है । वहां विनता के स्थान पर सुपर्णी वाक् का नाम लिया गया है तथा श्वेत अश्व को अग्नि कहा गया है । पुराणों में वर्णित आख्यान में सर्पों द्वारा उच्चैश्रवा अश्व के बालों / रोमकूपों में प्रवेश करके उसे कृष्ण बनाने के संदर्भ में , ऋग्वेद ९.८७.५ व ९.१०८.५ आदि में सोम को अवि के बालों से बनी पवित्र नामक छलनी से छानने का उल्लेख आता है जिससे छनकर सोम इस प्रकार निकलता है जैसे संग्राम में श्रव करते हुए अश्व । यह संभव है कि पुराणों में सर्पों द्वारा अश्व के बालों में प्रवेश करने से तात्पर्य उसके विष को चूस कर उसे शुद्ध करना हो , जैसे पवित्र नामक छलनी सोम को करती है । बाल / वाल बिखरी हुई ऊर्जा का प्रतीक हैं । सर्पों द्वारा उच्चैःश्रवा को कृष्ण बना देने के तथ्य की व्याख्या का दूसरा प्रयास ऋग्वेद ८.१०३.५ तथा ९.६६.७ आदि में अक्षिति श्रव के उल्लेख के आधार पर किया जा सकता है । उच्चैःश्रवा के शरीर से रश्मियों का निकलना श्रव के क्षय का प्रतीक हो सकता है जिसे समाप्त करना है । 

प्रश्न यह है कि उच्चैःश्रवा अश्व को श्वेत क्यों कहा गयाहै ? ऋग्वेद ९.१००.८ आदि में पवमान ( छनते हुए सोम ) द्वारा चित्र रश्मियों द्वारा महि श्रव प्राप्त करने व तमस् का नाश करने का उल्लेख है । वैदिक साहित्य में ज्योvति की उत्पत्ति प्रायः अग्नि और सोम के मिलन से कही जाती है । अग्नि की गति ऊपर की ओर होती है तथा सोम की नीचे की ओर । इसी प्रक्रिया से श्रव का उत्पन्न होना भी संभव प्रतीत होता है । वैदिक निघण्टु में श्रव का वर्गीकरण अन्न व धन नामों के अन्तर्गत किया गया है । अतः यह कहा जा सकता है कि श्रव सोम का ही एक रूप है । इस श्रव की चित्र रश्मियों का पान सर्प ऊर्जा द्वारा किए जाने तथा उच्चैःश्रवा के श्वेत से कृष्ण होने के संदर्भ में ऋग्वेद १.७३.७ में उल्लेख आता है कि कृष्ण वर्ण को अरुण वर्ण में रूपांतरित करने की युक्ति अग्नि के पास है । पुराणों के कद्रू - विनता आख्यान में विनता का पुत्र गरुड / श्येन ऊपर उडकर स्वर्ग में जाता है और वहां से सोम लाता है जिससे विनता को कद्रू के दासीत्व से मुक्ति मिलती है । इस आख्यान में ऊर्जा द्वारा श्येन का रूप धारण करना सर्प ऊर्जा के अतिक्रमण का ही प्रतीक है । सर्प ऊर्जा केवल सर्पण कर सकती है , ऊपर नहीं उड सकती । हो सकता है कि ऋग्वेद ५.७.९ में जिस आसुत सर्पि घृत के अग्नि को प्रस्तुत करने से श्रव आदि प्राप्त करने का उल्लेख है , वह सर्प ऊर्जा का उच्चतर रूप हो । ऋग्वेद ४.२६.५ तथा ६.४६.१३ में श्येन द्वारा श्रव को प्राप्त करने का उल्लेख है । 

ऋग्वेद ५.३५.८ , ८.१३.१२ तथा १०.१४०.१ आदि बहुत सी ऋचाओं में श्रव के साथ - साथ शव शब्द का भी उल्लेख आया है । इन्द्र को शविष्ठ कहा गया है । हो सकता है कि शव जैसी निष्क्रिय अवस्था प्राप्त करने पर ही श्रव की प्राप्ति होती हो । 

पुराणों में सूर्य के रथ के वाहक उच्चैःश्रवा अश्व के संदर्भ में ऋग्वेद ४.३१.१५ , ५.८६.६ , ७.८१.६ ,८.१३.१२ , ८.४६.२४ , ८.१०१.१२ तथा ९.९८.८ आदि में सूरि में बृहद् , वर्षिष्ठ श्रव आदि होने के उल्लेख आते हैं । श्रव के साथ बृहद् विशेषण का ऋग्वेद की ऋचाओं में व्यापक रूप से उपयोग किया गया है । चूंकि सूर्य के रथ का निरूपण भी बृहती छन्द द्वारा किया जाता है , अतः ऐसा हो सकता है कि श्रव का बृहद् रूप विशेष रूप से सूरि / सूर्य अवस्था में रथ के द्वारा गतिशीलता आने पर ही प्राप्त होता हो । 

कथा सरित्साiगर में नमुचि असुर ( न मुञ्चति इति , हर्ष जो एक बार प्राप्त होकर समाप्त ही नहीं होता ) द्वारा उच्चैःश्रवा की प्राप्ति के सन्दर्भ में ऋग्वेद ६.१०.५ तथा ७.८१.५ आदि में श्रव के साथ चित्र राध का उल्लेख विचारणीय है । 

देवीभागवत पुराण में सूर्य - पुत्र रेवन्त द्वारा उच्चैःश्रवा पर आरूढ होकर विष्णु के पास जाने के तथ्य के संदर्भ में ऋग्वेद १.९५.११ तथा १०.६९.३ में रेवत पावक के श्रव द्वारा विभूषित होने आदि का कथन विचारणीय है । 
